WANEM HAP BAI YU STAP OLTAIM OLTAIM ?

Ansa bilong dispela kwesten istap long yu long bilip bilong yu long God.
LAIKIM BILONG GOD - God i laik stap wantaim man na fellowship wantaim em. 2 Pita 3: 9.  Em i tok,’em i no laik man bai lus long hell’’. Tasol em i respectim laik na tingting bilong man long mekim disisen na em i no inap pusim man long fellowship wantaim em. 
HEVI BILONG MAN - Problem bilong yumi em i olsem. God em i nogat asua istap long em. Yumi save man long ples graun i bringim bikpela hevi na problem. Yumi olgeta i kam sot long glory bilong God na yumi yet ino inap kam long mak, olsem na yumi laikim God long helpim stopim olgeta kain hevi bilong man.
HELPIM BILONG GOD - Papa God i wokim rot pinis long dai na kirap bek  bilong Jisas Krais long Kalvary long olgeta man mas kamap strepela na kiln long ai bilong God. Long dispela, Jisas i mekim olgeta wok long stretim man i ken senisim tingting na kam long God aninit long mariamri bilong God na fellowship wantaim em. Long antap long diwai kros long krismas 32 AD , olgeta sin bilong pastaim, nau tete na bihain i kam, Jisas Krais i peim olgeta. Jisas Krais i peim full na em tasol husat bai stopim ol kainkain hevi bilong graun. 
JISAS I TEKEWE SIN PINIS - Sin em i no problem bikos olgeta sin bilong man, Jisas em i peim pinis wanpela taim tasol long diwai cross. Olsem na God i luluk long man i mas kam long em. God i givim taim long man mas tanim bel na kam long em na fellowship wantaim em. Dispela em i bihainim plan na laik bilong God long man i mas kam long em
SAPOS JISAS I PEIM SIN PINIS  WANEM EM I PROBLEM NAU?-  Problem yumi olgeta i gat em pasin bilong yumi wanwan. Man i mas stap aninit long marimari bilong God na tanim bel na kam long God. Wanem yumi laikim stret em wanwan man mas kam long God long rot bilong God na ino strong blong em yet. Yumi mas kam long God na fellowship wantaim em na ino long gutpela work yumi mekim.
PASIN BILONG GOD
GOD EM KING BILONG OLGETA KING - God em i bosim history.        Em i bikpela moa long ol enjol na man. Olgeta samthing God i workim  long stat i kam inap nau na pinis blong em God i kontrolim. Yumi save olsem em bai lukautim yumi na bai yumi seif insait long han bilong King.
OLGETA TAIM GOD EM I GUTPLEA TRU - God em i nogat wanpela  asua istap na rot bilong em i stret olgeta. Buk Baibel i tokim yumi olsem Satan i temptim Jisas em wankain olsem yumi ol man, tasol em i nogat sin istap long Jisas. Em i save em inogat sin, tasol sin bilong yumi i mekim em sin olsem na yumi bai kamap kiln na stretpela olgeta insait long Papa God.
GOD I NOGAT ASUA ISTAP LONG EM - God ino save wansait long man. Olsem na em ino laik man imas lus long hell. Tasol em imas wok painim aut na sasim man long sin man i mekim. Em i mekim plan insait long pikinini bilong em, Jisas Krais. Husat em i trupela na stretplea man husat i indai long sin bilong yumi na baim bek yumi. Osem na yumi ken kam na felloship wantaim em na lotu long em olgeta taim.
MARIMARI NA LAIKIM BILONG GOD I BIKPELA TUMAS - Mari mari na laikim bilong God i bikpela tumas. Em i laikim yumi wankain olsem em ilaikim  Jisas, Krais. Marimari bilong God i rausim olgeta poret bilong man long sin. Yumi mas luksave long marimari bilong God, bikos laikim bilong God em i bikpela tumas na givim mipela strong moa yet long holim strong bilip insait long Jisas Krais na go moa yet.
LAIP OLTAIM OLTAIM STAP INSAIT LONG GOD - God em istap oltaim oltaim. Bipo bipo tru em i wokim ol heven and graun na ol samthing. Em istap and em bai istap nau na bihain na oltaim oltaim. God i laikim yumi tumas, olsem na em i larim pikinini bilong em, Jisas Krais kam daun na indai long sin bilong yumi. Man husat i bilip long Jisas Krais bai ino inap lus long hell, tasol bai kisim laip stap gut oltaim oltaim.

GOD EM I SAVE LONG OLGETA SAMTHING - Ino gat wanpela samthing em i hait long God, em isave long olgeta samthing. Dispela em bikos, em ino istap insait long taim, em istap autsait olgeta long taim. Em isave wanem taim bai yu kam long em. Emi save wanem sin bai yu mekim. Long dispela olgeta sin God i putim antap long Jisas Krais long diwai kross long Kalvary tutausen yia igo pinis.
OLGETA STRONG NA PAWA EM ISTAP INSAIT LONG GOD - Gutnius bilong Jon long buk Baibel em i tokim yumi olsem yumi stap insait long God na inogat man bai rausim yumi long han bilong God. Jisas Krais i wokim ol heven na graun na long pawa na strong bilong em, em i holim ol heven na graun long han bilong em. Yumi sevim Bikpela God tumas husat istap anatp olgeta.
GOD EM ISTAP LONG OLGETA HAP LONG WANKAIN TAIM - God em istap long olgeta hap long wankain taim, wanem hap yu go na wanem hap yu stap long em. Sapos yu stap long mun o yu stap long ples wok bilong gol na silva, God em istap. Yu ino inap paininm wanpela ples olsem God ino stap. God em istap long olgeta hap na yu no inap painim em. Man em i ting olsem em i go insait aninit long tudak blong dai tasol God em istap long helpim em na bringim em i kam bek gen long lait.
GOD INO SAVE SENIS - God em olsem man. Tasol em ino save senis. Em i wankain asde, tude na oltaim oltaim. Dispela em i soim olsem mak bilong seven tausen na moa promis em i givim mipela long buk Baibel em trupela nau na promise i bin givim long pastaim.
TOK TRUE ISTAP INSAIT LONG GOD - God i givim yumi tok tru nau long ples graun. Mipela ken kisim dispela buk Baibel em i trupela tok bilong God. Olsem, Jisas Karis i yet i bin tok, mi yet mi rot, tok tru na laip. Rot na tingting bilong God ino olsem yumi, yumi  no ken harim toktok bilong man na putim bilip bilong yumi long em. Yumi mas lain long lukluk igo insait tru long tok bilong God na harim singaut bilong God na bihainim em.
God em istap oltaim oltaim, ino gat wanpela taim em i save senis. Holy Spirit bilong God em i save  bringim mipela i kam klostu klostu long God long fellowship wantaim em.

Tru tumas laip oltaim oltaim istap insait long Jjisas Krais. Emi no save senis na laip tru tru em yu bai yu paininim insait long Jisas Krais tasol.
Holy Spirit bilong God, em i save stap insiat long leva bilong stret man man na soim rot long man i mas bihainim laik na plan bilong God na fellowhip wantaim em.
MAN INO TANIM BEL, EM I MAS LUKLUK LONG PLAN BILONG GOD LONG KISIM LAIP -

Man i givim beksait long plan bilong God na tu man i ignorim plan bilong God long kisim bek man. Man i ken mekim gutpela work long helpim man tasol dispela em God ino amamas. Gutpela work bilong man, em man i praisim em na tu work bilong em i olsem wara i deity. God bai sasim man long work em i mekim olsem laplap i deity olsem buk baible i tok long Aisaia 64: 6. 
LUKLUK BEK GEN NA KOT BILONG GOD
Yumi mas save olsem bilip man na man ino bilip bai God bai skelim tupela long work tupela i mekim.
Bilip man bai sanap long kot bilong sia king blongJisas Krais. Buk Baible i tok long 1 Korin 3:11 -15 bai ol man husat ino bilip na indai pinis bai sanap long bikpela waitpela sia king kot bilong God. Buk Baibel long Revelesen 20:10 -15, em tok long tupela kain rot bilong pasin bilong sin na sin ino kam klia gut, olsem Krais indai na peim pinis sin long diwai kros. 
Olsem na yumi lukluk bek gen long gutpela kualiti work yumi mekim. Em i gutpela long bilip man Papa God bai kisim em. Wanem kain gutpela work yumi mekim aninit long helpim bilong God, taim yumi tanim bel pinis em bai i riwodim yumi. Tasol work aninit long olpela bel em bai paia bai kukim long soim wanwan work bilong man.  Taitus 3; 5-7.
Olsem na husat ino bilip man, em bai ino inap true God bai riwodim em, bikos em ino putim bilip bilong em long Jisas Krais, na bai work bilong em God bai ino inap luksave long em.  God bai tromoim ol long hell paia bilong oltaim oltaim wantaim Satan.
GIVIM TINTING LONG MAN - Yu ting olsem wanem long wok bilong Jisas long diwai cross. Bai yu tru tru kisim olsem dai na kirap bek bilong Jisas em bilong yu or bai yu ignorim na lus tinting. Disisen bilong yu nau long kisim Jisas na wanem wok em i mekim long diwai kross i sepim laip bilong yu oltaim oltaim insait long Krais.

Disisen i stap long yu long mekim. Yu laik bihainim Jisas Krais oh Satan. Em i disesen bilong yu nau na ino tumora.
ANSA - Olsem na laip oltaim oltaim yumi mas kam long God, yu mas kam long rot na wei bilong God. Oslem tasol God i marimari long man bilong dispela graun na em i givim wanpela pikinini bilong em, husat man i bilip long Jisas Krais bai ino inap lus tasol bai kisim laip istap gut oltaim oltaim. Jon 3:16.
Jisas em i narakain man tru na em i tok, Jisas em yet em i rot, tok tru na laip nogat bai i sot kat igo long God. 

Jon 14:6

Ino gat narapela rot long go long God na taim em i sot tumas, nogut yu dai.

